
Anthon Frederiksen   Ulloq 21. november 2008

Inatsisartut suleriaasianni § 36 imm. 1 naapertorlugu apeqquteqaat imaattoq Naalakkersuisunut

ingerlateqqippara:

Naalakkersuisunut apeqqut: 

1. Suliffeqarfissuup maannakkut Royal Greenland-imik atillip ukiuni kingullerni 15-ini sulisut 

qassit nunatsinniit soraarsippai ?

2. Royal  Greenland-ip  Nunatta  avataani  suliffeqarfissuit  qassit  aamma  katillugit  qassinik 

sulisullit ingerlappai ?

3. Royal  Greenland  sinerissap  qanittuani  avataasiortunillu  qassinik  aalisariutaateqarpa  ? 

aamma aalisariutinut qassinut qularnaveeqqusiisimava ?

4. Royal  Greenland-ip  nammineerluni  aalisartitsinermigut  aalisartunut 

unammilleraluttuinnarnera Naalakkersuisut akuersaarpaat-at ?

5. Danmark  aalisakkanik  avammut  niuernermini  qanoq  aningaasanik  amerlatigisunik 

iluanaaruteqartarpa ? 

6. Danmark-ip  aalisakkanik  iluanaarutaaniit,  aalisakkat  qanoq  amerlatigisut  %-tinngorlugu 

nunatsinneersuuppat ?

7. Danmark-ip  aalisakkanik  avammut  niuernerani  iluanaarutinit  qanoq  amerlatigisut 

Nunatsinnut utertarpat ?

8. Royal  Greenland-ip  ingerlatsinera  pillugu  aamma  apeqqutit  assigiinngitsut 

tamakkiinerusumik  akineqarnissaat  qulakkeerniarlugu,  arlaannaannulluunniit 

attuumassuteqanngitsunik  misissuiffigineqarsinnaanera  Naalakkersuisut  qanoq 

isumaqarfigaat ?   

9. Sooq aalisarneq tamaat isigalugu aalisartunut imminut akilersinnaajunnaariartuinnarpa ?

10. Ukiuni  kingullerni  arlaqalersuni  suliffiit  qassit  Royal  Greenland-ip  nutsinniit  avammut 

annippai ?



11. Aamma  suliffeqarfiit  sulisullu  qassit  nunatta  avataani  pilersinneqarpat  ?  taakkulu 

aningaasanngorlugit qanoq naleqarpat ?

12. Royal Greenland-ip Nunatta avataani ingerlatsinera qanoq akeqarpa ?

13. Aalisakkat  nunatsinneersut  avammut  tunineqarneranni  aningaasat  qanoq  amerlatigisut 

nunatsinnut utertarpat ?

14. Aalisakkat  akiisa   nunarsuarmi  apparaluttuinnarnerat  pillugu  Royal  Greenland 

nalunaaruteqaraangami nunarsuaq sorleq pisarpaat ? tassa imatut paasillugu:

• Nunarsuaq tamakkerlungu niuernermi akit ?

• Imaluunniit Royal Greenland-ip nammineerluni tunitsivigisartakkami akii ?

(Inatsisartunut ilaasortaq Anthon Frederiksen, Kattusseqatigiit Partiiat)

Tunngavilersuut:

Naluneqanngitsutut  ESU-mut  aningaasaliissutit  ukiuni  kingullerni  naalakkersuisutigoortumik 

ikilisikkiartorneqarsimapput, allaat aalisartut aalisariutitaarsinnaanerat allatigulluunniit angallatinik 

iluarsaassinissanut taarsigassarsisinnaanerat assut killeqalersimalluni.

Tamakku  ilaatigut  pissutaallutik  aalisartut  ilaat  bank-it  aqqutigalugit  aammalu  ilaatigut  RG 

qularnaveeqqusiisoralugut angallatinik pisaartariaqartarsimapput, ajoraluartumik ukiuni kingullerni 

aamma  aalisakkat  akiisa  appasinnerujussuat,  atortussallu  assigiinngitsut  akitsoraluttuinnarnerat 

pissutigalugu  angallatinut  akilersuiniarneq  ajornarsingaluttuinnartoq  aalisartunit  arlalinnit 

inatsisartunut naalakkersuisunullu allakkatigut nalunaarutigineqartarpoq.

Taamaattumik  aalisartut  pitsaanerusunik  atugassaqartinneqarnissaannut  aqqutissat  pitsaanerusut 

qulaajarumallugit apeqqutit qulaaniittut piaartumik akineqarnissaat piumasaqaatigaangut.

Taamaammallu pisortat  ingerlatsinerat  pillugu inatsit  naapertorlugu piaartumik akineqarnissarput 

piumasaqaatigaarput. 


